
3 vjet né krye té SHISH — Pse u

shkarkua Vlora Hyseni nga Albin
Kurti?

5 Shaip

Me moton “Ne jemi aty ku té tjerét nuk jané, sigurojmé informacione gé té tjerét nuk i
kané”, Vlora Hyseni drejton Shérbimin Informativ prej tre vitesh. Por, pér heré té paré né
historiné e Shqipérisé sé pas vitit 1991, kreu i SHISH-it akuzohet nga drejtésia se sekretet
shtetérore i ka kegpérdorur, duke i shpérndaré pér grupe kriminale.

Po si u bé drejtuesja e SHISH-it, 42-vjecarja nga Kosova?

Para se té merrte detyrén né Shqipéri, Hyseni ka punuar né inteligjencén e Kosovés,
karrieré e nisur gé né vitin 2010, ndérsa né vitin 2019 u emérua si numri dy i késaj agjencie
dhe njé vit mé pas ka shérbyer si ushtruese e detyrés sé drejtorit té Agjencisé sé Kosovés
pér Inteligjencé, detyré té cilén e ushtroi deri né prill té vitit 2021, kohé né té cilén u
shkarkua nga kryeministri Albin Kurti dhe presidentja e asaj kohe, Vjosa Osmani.

Karrierén e ndérpreré né Prishtiné e vijoi né Tirané, ku Edi Rama e mori né kabinetin e tij
geveritar, si késhilltare e kryeministrit pér Siguriné Kombétare pér dy vite.

Deri kétu nuk kishte réné pre e politikés né kryeqytetin shqiptar, por emri i saj u pérfol kur
Rama vendosi g€, mé 17 mars, ta propozonte si drejtuese té Shérbimit Informativ té
Shqipérisé, me argumentin se integriteti gé ajo gézon né komunitetin ndérkombétar ishte
njé garanci pér kété institucion té sigurisé kombétare.

Ndryshe nga optimizmi i Ramés, opozita ishte skeptike, duke i kérkuar presidentit Begaj
qé té mos e dekretonte pa marré informacione né Kosové se pérse e kishte shkarkuar Albin
Kurti.

Por kéto zéra nuk shkuan né veshin e presidentit Bajram Begaj, i cili e dekretoi Vlora
Hysenin si drejtuese té SHISH-it mé 3 prill té vitit 2023.

Por ende sot e késaj dite, nuk dihet publikisht arsyeja pse Vlora Hyseni u shkarkua né
Kosové.

©shgip.com

